
Uunga siunnersuut: Procenti aaqgiissutissag pillugu Inatsisartut inatsisaat nr. xx, Xx. xxx 2017-
imeersoq
(Aningaasagarnermut Akileraartarnermullu Naalakkersuisoq)

Saqqummiussissut
(Aningaasagarnermut Akileraartarnermullu Naalakkersuisoq)

Siullermeerinninneq

Matumuuna Naalakkersuisut sinnerlugit procenti aaqqiissutissaq pillugu Inatsisartut inatsisissaattut
siunnersuut sagqummiuppara.

Ullumikkut inatsisit atuuttut ilaanni innuttaasunut aningaasat tunniunneqartartut ukiumoortumik
nalimmassarneqartarnerinik qulakkeerisunik malittarisassagarpoq. Tamanna assersuutigalugu
utoggalinermi pensionisiagarnermut atuuppog.

Aningaasalli tunniunneqartartut ilaat nalimmassarnegarneq ajorput, tamatumalu aningaasat
tunniunneqartut kigaatsumik naleerukkiartortarnerat inernerisarpaa. Tamanna assersuutigalugu
meeqganut tapiissutinut, meegganut akilersuutinut kiisalu akileraarutit akitsuutillu ilaannut
atuuppog. Innuttaasut nalimmassarnegarneq ajortunit pisortanit ikiorsernegartut
aningaasagarnermik tatinegariartuinnarnera misigisarpaat, taakkumi pisisinnaassusiat
annikilliartuinnartarpog. Taamaattogarneratigullu inuiagatigiinni naligiinnginneq kigaatsumik
annertusiartortarpog.

Tamanna Naalakkersuisut maanna iliuusegarfigaat. Inatsisissatut siunnersuut manna agqutigalugu
pisortat ikiorsiissutaannik isertitat il.il. nalimmassarneqgartarnerannut ataatsimut toqgammavissat
malerugassiuunnegarput. Nalimmassaaneq ukiumut ataasiarluni pisortat suliffegarfiini akissarsiat
gaffariaataasa assingannik procentimik iluarsiinikkut pisassaag. Taamaaliornikkut inuiagatigiinni
innuttaasut pisortanit ikiorsiissutinik pissarsineq ajortut, innuttaasullu annikinnerusumik
annertunerusumilluunniit ikiorsiissutinik taamaattunik pinngitsuuisinnaanngitsut
aningaasagarnikkut naligiinngikkiartornerat illuatungilernegassaaq.

Pisortanilli ikiorsiissutit arlallit kisimik manna tikillugu ataavartumik
nalimmassarnegarsimasuunngillat. Aammattaaq akileraarusiissutit akitsuutillu arlallit ukiut
ingerlaneranni nalimmassarneqgarsimanngillat. Akileraarusiissutit akitsuutillu naleerukkiartorneri
pisortat missingersuutaannik tatisipput.

Siunissami ukiumut ataasiarluni procentimik aaqqgiissutaasumik, Naatsorsueqqissaartarfimmit
naatsorsornegartumik, tamanut sagqummiussisogartarnissaa inatsisissatut siunnersuutikkut

siunniunnegarpog. Procenti aaqgiissutaasoq pisortani akissarsiat ineriartornerat aallaavigalugu
naatsorsornegartassaag.

Procenti aaqqgiissutaasoq siunissami pisortat ikiorsiissutaannik kiisalu akileraarutinik akitsuutinillu
nalimmassaanermi toqgammaviusassaag. Pisortat ikiorsiissutaat suut Kiisalu akileraarutit
akitsuutillu suut procentimik nalimmassaataasumik nalimmassarneqartassanersut, inatsisissatut
siunnersuutikkut allakkut, UKA 2017-imi sagqummiunnegartussatut ilimagineqgartumi
isummerfigineqgassaag.

Pisortat ikiorsiissutaannut tunngatillugu, taakku nalimmassarnegarnissaat maanna
naalakkersuisoqarfiit akimorlugit isumaginninnikkut akileraartarnikkullu atortorissaarutit
ataqgatigiissinniarnerini unammillernartut misissornegarnerisa naammassineqgareernerini
isummerfigineqassapput.

Siunnersuummissaaq “maannakkorpiaq isertitat” ogaaseq ilaatinnegarpog. Aalajangersakkami
inatsisit assigiinngitsut akimorlugit “massakkorpiaq isertitat” assigiiaartumik qanoq
paasineqgartarnissaa siunertarinegarpodg.

Naggataagullu inatsisissatut siunnersuut Naalakkersuisut Napatitsinermut Siuariartornissamullu
Pilersaarutaanni siusinnerusukkut eqqartorneqareernera ilanngullugu paasissutissiissutigineqassaag,
tassani aaqqissuusseqqinnissamut togqqgammavik 4-mi suliniut 4-6 ataani allassimavoq.

Naggaterpiaagullu inatsisissatut siunnersuut tassungalu nassuiaatit innersuussutigissavakka.

Taama ogaaseqarlunga Naalakkersuisut sinnerlugit siunnersuut Inatsisartunut
oqallisigisassanngortippara.



